
Nunatsinni Nakorsaaneqarfiup ukiumut nalunaarusiaa 2009 
Kapitali 2. Innuttaasut pillugit naatsorsuutit.  

Qupperneq 4/2 

Kapitali 2. INNUTTAASUT PILLUGIT NAATSORSUUTIT 
 
Innuttaasut:  
Kalaallit Nunaanni innuttaasut 2009-imi 2008-imut naleqqiullugit amerleriaateqarsimanatik akerlianik 268-inik 
ikileriaateqarsimapput. Inunngortartut toqusartunut naleqqiullugit ukiut kingullerni 400-ut missaanniittarput 
2008-imi 403-iullutik (Sundhedsstyrelsip toqusut kisitsisaataasa amerlassusaat aallaavigalugit). Inunngortar-
tut amerlassusaasa innuttaasullu amerlinerisa assigiinngissutaat inuusunnerusut Kalaallit Nunaata avataanut 
pingaartumik Danmarkimut ilinniariartortariaqartarnerannik patsiseqarsorinarpoq. Innuttaasulli ilaat allat pin-
gaartumik soraarnerussutisiallit taakkuusinnaapput ineqarnikkut aningaasatigullu pitsaanerusumik atugassa-
qarnertik pissutigalugu Danmarkimut nuuttartut. 
Illoqarfinni innuttaasut amerliartornerat takuneqarsinnaavoq. 
Utoqqaat 60-it sinnerlugit ukiullit amerliartorput, 5.986-ullutik agguaqatigiissillugit innuttaasut 10,65 %-ii. 
Utoqqaat inuusuttuninngarnit napparsimakulanerummata nappaatit ajorunnaarsinneqarsinnaanngitsut inuu-
nerlu tamaat attatiligassat amerliartornerat malunnarpoq. 
Innuttaasut angutitaat amerlanerungaatsiarlutik 29.885-iupput arnat 26.577-iullutik, sulisoqarniarnikkut tikisi-
tarpassuit taakkulu amerlanersaasa angutaasarnerat, tamatumunnga patsisaasunut pingaarnersaalluni. 
Ukiumoortumik nalunaarusiami matumani innuttaasut sumiuunerat/suunerat tunngavigalugu immikkoortinne-
qanngillat. 
 
Agguaqatigiissillugu ukiut suli inuuffiusussat: 
Agguaqatigiissillugit ukiut inuuffiusussat kigaatsumik qaffakkiartorput taamaasilluni Kalaallit Nunaata nunat 
avannarliit allat angujartuaarusaarpai. Kalaallit Nunaanni angutit Danmark-imi angutinut naleqqiullugit, ag-
guaqatigiissillugit ukiut inuuffigisassaat 10-inik ikinnerupput, arnallu Danmark-imi arnanut naleqqiullugit ag-
guaqatigiissillugit ukiut inuuffigisassat 9-inik ikinnerullutik. Kalaallit Nunaanni agguaqatigiissillugit ukiut inuuf-
fiusussat 1950-ikkut nalaanni Danmark-imi agguaqatigiissillugit ukiut inuuffiusarsimasut assigai.    
 
Inuiaqatigiit peqqissusaat isigalugu, ukiut kingulliit 20-it ingerlaneranni annertuumik atugarissaartoqaleraluaq, 
inuiaqatigiinni ukiunik suli inuuffiusussanik sivitsuinermik tamanna kinguneqartitsisinnaasimanngitsutut nali-
lertariaqarpoq. Patsisaasut assigiinngitsut arlaqarput soorlu ajutoornerit toqumik kinguneqartut inuusuttullu 
akornanni imminortarnerit amerlaqisut, inooriaatsip allanngorneranik patsiseqartumik nappaatit toqussutaa-
salersut amerlinerat peqqinnissaqarfiullu aaqqissuussaanerata ajornakusoortuunera. 
 
 
Takussutissiaq 1 2009-imi Kalaallit Nunaanni innuttaasut suiaassusiinut ukiunullu  

Agguaqasigiissillugit 
Ukiut ♂ ♀ ♂ + ♀  
00-04 2.109 1.999 4.108 

 
05-09 2.123 2.105 4.228  
10-14 2.374 2.296 4.670  
15-19 2.318 2.237 4.555  
20-24 2.147 2.080 4.237  
25-29 1.979 1.843 3.822  
30-34 1.764 1.515 3.279  
35-39 2.018 1.659 3.677  
40-44 3.040 2.602 5.642  
45-49 2.788 2.326 5.114  
50-54 2.271 1.691 3.962  
55-59 1.672 1.242 2.914  
60-64 1.394 912 2306  
65-69 898 748 1.646 
70-74 514 494 1.008 
75-79 274 387 661 
80-84 99 172 271 
85-89 23 50 73 
90+ 4 17 21 

Katillugit 29.809 26.385 56.194 



Kalaallit Nununaanni innuttaasut illoqarfinnut, nunaqarfinnut Takussutissiaq 2 stationinullu ilaalu ilanngullugit agguaqatigiissillugit 
 

* Kommunit avataanni najugallit ilanngullugit. 

1. Januar 1970 1980 1990 2000 2007 2008 2009 
Illoqarfiit 33.640 37.954 44.357 45.714 47.000 47.127 47.113 
Nunaqarfiit 11.617   9.965   9.818   9.512   9.271 9.194 9.081 
Stationit*   1.074   1.854   1.383      898      377 141 Nalunaarutigineqanngilaq
Katillugit 46.331 49.773 55.558 56.124 56.648 56.462 56.194 

 
 
Takussutisiaq 3 Kalaallit Nunaanni agguaqatigiissillugu inuusarnerup sivisussusia  

Ukioq/ 
Suiaassuseq 1996 1999 2003 2004 2005 2006 2007 2008 

Angutit 62,8 62,7 64,1 64,6 65,5 65,8 66,3 66,6 
Arnat 68,4 68,0 67,8 70,4 70,9 71,2 71,3 71,6 
 
 
Takussutissiaq 4 Inuusarnerup sivisussusia Nunanit avannarlernit naleqqiullugu 

Qallunaat Nununaat Savalimmiut Islandi Kalaallit Nunaat Nuna/ 
Ukioq/ 

Suiaassuseq 2004-08 2003-07 2008 2008 

Angutit 75,9 76,5 79,6 66,6 
Arnat 80,4 82,0 83,0 71,6 
 
 
 
 
 

2008-imi Kalaallit Nunaanni inui suiaassutsinut  
ukiuinullu agguataarlugit 

